
Aalisartut akornanni saligaatsuunissaq pillugu aalajangiiffigisassatut 
siunnersuut
Kommunalbestyrelsimut ilaasortap Thiiooq Knudsenip (S) Kommunalbestyrelsimut siunnersuutaa

Aalajangiiffigisassaq 
J.nr.: 01.01.07  
Suliffeqarfimmut Kiffartuussivik - Kommunaldirektøri Lars Møller-Sørensen / LMS 

Suliassamik eqikkaaneq
Kommunalbestyrelsimut ilaasortaq Thiiooq Knudsen (S) novembarip 2-anni 2018 
Kommunalbestyrelsimut aalajangiiffigisassatut aalisartut akornanni saligaatsuunissaq pillugu 
siunnersuuteqarpoq. 

Inassuteqaat
Suliffeqarfimmut Kiffartuussiviup Kommunalbestyrelsimut inassuteqaatigaa:

- Thiiooq Knudsen (S) siunnersuutaa Kommunalbestyrelsimi oqaluuserineqassasoq 
taamatullu suliap ingerlaqqinnissaa aalajangiiffigineqassasoq

Suliassamik saqqummiussineq
Kommunalbestyrelsimut ilaasortaq Thiiooq Knudsen (S) novembarip 2-anni 2018 
Kommunalbestyrelsimut aalajangiiffigisassatut aalisartut akornanni saligaatsuunissaq pillugu 
siunnersuuteqarpoq. 

Siunnersuuteqarnermut tunngavilersuut:
Saligaatsuunissaq, minguitsuunissaq, peqqissaartuunissarlu aalisartunut umiatsiaararsortunullu. 
Immamut  atuinitsinni sunaluunniit immamut igiinnartarparput, soorlu cigaretsikut aalisakkaniik 
aqajarummiutigineqartalersut, aammalu usingiarlutik aalisartut filmiliani usiniarnermi takusarpagut 
kimmilarlutik usingiaasut, aaligooq tunisassiat pitsaanerpaat anguniaraat. Tunisassialeritillutik 
allatuulli pujortarneq inerteqqutaatikkunikku taavalu umiatsiaanni cigaretsikunut eqqaavilerlugit 
tamarmik umiatsiat eqqaaviit cigaretsikuusiviit tikinnermik eqqaavilerlugit, tunisassiornermi 
aalisagaatigullu illersulissavagut. Maligassiugatta Kommuneqarfik Sermersuumi tamtta 
ikioqatigiilissaagut. Neriuppunga paasineqarlunga tapersersoneqassasoq aalisartunut 
susassaqartunullu ingerlanneqassasoq. 

Aaqqiissutissatut siunnersuut – suliatigut naliliineq
Borgmesterip Allatseqarfiata innersuussutigaa, siunnersuut ataatsimiititamut susassaqartumut 
ingerlateqqinneqassanersoq Kommunalbestyrelsimi aalajangerneqassasoq.

Aningaasaqarnikkut sulisoqarnikkullu naliliinerit 
Aningaasatigut sulisoqarnikkullu naliliinerit, suliap ataatsimiititamut susassaqartumut 
ingerlateqqinnissaanut, Kommunalbestyrelsip aalajangiinerani suliamut ilaatinneqassapput.

Inatsisitigut tunngavissaq allakkallu tunngaviusumik uppernarsaatitallit
Kommunit aqunneqarnerat pillugu Inatsisartut inatsisaat nr. 22, 18. november 2010-meersoq
§ 13. Kommunalbestyrelsimi ilaasortap kialuunniit kommunip susassaqarfii pillugit apeqqutit 
suulluunniit kommunalbestyrelsimut saqqummiussinnaavai aammalu tamakku pillugit 
aalajangiinissanut siunnersuutinik saqqummiussisinnaalluni. Ataatsimiititaliat borgmesterilu 
paasissutissanik taassuma piumasaanik, kommunalbestyrelsillu aalajangernissaanut inatsisitigut 
aalajangersakkat sukkulluunniit malinneqartussaatitaasut pillugit kommunalbestyrelsimut 
nalunaaruteqassapput.

Kommunalbestyrelsip suleriaasissaatut aalajangersagaq §3:



Ilaasortaq, kingusinnerpaamik ataatsimiiffissaq sioqqullugu ullut 14-it qaangiutsinnagit suliassamik 
suliarinneqqusilluni allakkatigut qinnuteqassaaq, suliassaq taanna borgmesterip ileqquusumik 
ataatsimiinnissap tullianut oqaluuserisassanut ilanngutissavaa.

Ingerlariaqqinnissaq 
Kommunalbestyrelsip aalajangernera Borgmesterip Allatseqarfianit allaffissornikkut 
suliarineqassaaq.

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfimmit oqaaseqaatinik pissarsiniartoqanngilaq. 

Innuttaasunik peqataatitsineq/attaveqaqatigiinneq
Soqanngilaq.

Ingerlatsivinniit allaniit oqaaseqaatigineqartut 
Ingerlatsivinnit allanit oqaaseqartitsisoqanngilaq. 

Ilanngussat
Soqanngilaq 


